
NAMSRIT 3/2003

Um ndmsrit:

Namsrit eru rit, i® kunnu nytast sum undirvisingartilfar i feroyska
skUlaverkinum, eitt n0 i midnams- og handilsskOlum. Namsrit eru fra-
greidandi lysingar av samfelagsligum evnum og vera altid skrivadi a
feroyskum. Hava folk handrit, sum tey halda eru egnad til Gtgavu i
Namsriti, eru tey veelkomin at seta seg i samband vid depilin (si adressu
a forsiduni).

' Dennis Holm arbeidir dagliga sum granskari vid Granskingardepilin fyri @kismenning.

Inngangur

Endamalid vid hesum riti er at gera eina stutta lysing av sokallada
fullveldislandsstyrinum, sum samgongan millum Félkaflokkin, Tj6dveldisflokkin og

Sjalvstyrisflokkin { &runum 1998-2002 vanliga verdur nevnd.

Fullveldislandsstyrid kann sigast at umboda ein nyggja tid { fgroyskum politikki, har
spurningurin um fullveldio Fgroyar fyri fyrstu ferd vard settur ovast 4 politisku
dagskrdnna. Upprunaztlanirnar 4 fullveldisleid véru { byrjanini négvar og vittfevnandi,
men vérdu hesar @tlanir t6 broyttar sum fra leid. I ritinum verda upprunaztlanirnar hja
Fullveldislandsstyrinum lystar. Harumframt verdur samridingarumfarid vid donsku
stjérnina eisini vidgjgrt { stuttum. Hesar samrddingar fgrdu m.a. vid ser, at tann

upprunaliga fullveldisztlanin vard broytt.

Ritid er bytt i fyra partar. I fyrsta parti verda lggtingsvalid i 1998 og tidin undan
valinum vidgjgrd. Hetta tidarskeidid hevur storan tydning fyri politisku dagsskranna og
politisku gongdina 1 Fgroyum { tidarskeidinum 1998-2002. Annar partur er ein lysing
av Fullveldislandsstyrinum og teimum atlanum, id landsstyrid hevdi 4 fullveldisleid. T
tridja parti er ein lysing av samradingunum vid donsku stjérnina, har eisini verdur
nomid vid ter avleidingar, id hesar samradingar fingu fyri @tladu fullveldistilgongina.
Fjordi og seinasti partur vidger samgonguavtaluna, i0 gjgrd vard 9. mars 2001. Hendan

avtala fgrdi vid ser, at upprunaliga fullveldis@tlanin vard vend 4 hgvdid.

Logtingsvalid 1998

Rikisrattarliga stgdan gjgrdist hgvudsevnid til lggtingvalid 30. april 1998. — Hetta
serliga ti, at vidurskiftini millum Fgroyar og Danmark orsaka av buiskaparkreppuni fyrst
1 1990unum og politisku avleidingunum av kreppuni, vordu broytt munandi til tad verra

i 1990unum.

Buskaparkreppan

Tad voru fleiri orsgkir til, at Fgroyar vordu raktar av eini buskaparkreppu fyrst {
1990unum. Fiskivinnan 4 landi og sjogvi megnadi ikki, hdast négvan almennan studul
gll 1980 darini, at skapa eina Ignsama framleidslu. Hetta fgrdi vid ser stér undirskot
innan fiskivinnuni, sum av somu orsgk uppbygdi stér 14n, 10 m.a. fgroysku
peningastovnar veittu. Millum orsgkirnar til, at fiskivinnan ikki megnadi at skapa
Ignsemi, véru minkandi veidunggdir og fallandi prisir 4 evropeisku fiskamarknadunum,
hetta seinna orsaka av, at storar nggdir av eystur-evropeiskum fiski floymdi inn &
marknadin (Apostle et. al., 2002). Vantandi avkast { fiskivinnuni fgrdi vid ser, at stérur
partar av vinnuni 4 badi landi og sjogvi komu { stérar trupulleikar, og négv virki og
skip foru 4 hiisagang. Avleiddar vinnur vérdu eisini hart raktar og var tidarskeidid merkt
av stérum arbeidsloysi kring landid, og fgrdi hetta aftur vid ser, at ndgv folk fluttu av
landinum.

Kreppan { vinnuni rakti 4 heysti 1 1992 eisini fgroyska figgjarheimin (si eisini
nidanfyri), og fgrdi hetta vid ser, at landsstyrid {1 fleiri forum maétti leena 100 tals
milliénir kr. at seta { teir baddar stéru fgroysku bankarnar. Men harumframt fgrdi
kreppan eisini vid s&r, at Fgroyar vordu veruliga settar undir umsiting, tad vil siga, at
rdsarim fgroyinga til at taka politiskar avgerdir vard avmarkad (si eisini nidanfyri).
Harumframt kravdi danska stjornin { fleiri fgrum, at avis politisk tiltgk skuldu fremjast
Fgroyum fyri at faa skil 4 aftur biskapinum og fyri at fda greidan skilnad millum, hvat

var alment og hvat var privat. Hesi vidurskifti verda lyst narri nidanfyri.

Kreppan i foroyska figgjarheiminum: Bankamalio

Tann 6. oktober 1992, 4 60 éra fgdingardegnum hja Sjévinnubankanum, bérust tidindi
um landid, at landsstyrid hevdi lent 500 mio. kr. frd donsku stjornini fyri at bjarga
Sjévinnubankanum (Fregnir, 25. sept. 2002). Hetta var byrjan til tad, vit { dag kenna
sum Bankamdlid. Stutta tid eftir, at landsstyrid bjargadi Sjovinnubankanum vid eini
peningainnsprening uppd 500 mio. kr., vard greitt, at Fgroya Banki eisini var {
trupulleikum. I desember i 1992 skeyt Den Danske Bank, sum var hgvudspartaeigari {

Fgroya Banka, { fyrsta umfari 332 mio. kr. i Fgroya Banka — og bodadi Den Danske

Bank samstundis frd, at hann fér at standa aftanfyri sin banka { Fgroyum (Fregnir, 25.
sept. 2002). Vid endan av januar 1993 noyddist landsstyrid aftur at skjota inn penging {

Sjévinnubankan, hesaferd 350 mio. kr.

Ein lidur { @tlanini at bjarga Sjévinnubankanum { okt. 1992 var, at ein grunnur,
Figgingargrunnurin frd 1992, skuldi stovnast, og hesin skuldi eiga partapeningin {
bankanum (Statsministeriet, 1992). Hesin grunnur kom seinni at hava ein
tydningarmiklan leiklut { Fgroyum vid tad, at hann bleiv eigari av fgroysku bankunum,
umframt at hann kom at standa fyri umskipanini av fiskivinnuni 4 landi. A pappirinum
eigur landsstyrid Figgingargrunnin, men { avtaluni vid donsku stjornina vard &sett, at
Figgingargrunnurin skuldi skipast vid 5 manna nevnd, sum danska stjérnin valdi 3 limir
i og landsstyrid valdi 2 limir (Fregnir, 1. nov. 2002)*. Danska stjornin valdi eisini
formannin, sum tad fyrsta tidarskeidid vard Richard Mikkelsen, fyrrverandi stjori {

danska tjodbankanum.

Tann 22. mars 1993 vérdu eigaravidurskiftini { bAdum bankunum broytt, eftir stérum
trysti frd donsku stjérnini. Figgingargrunnurin frd 1992 kom hereftir at verda
hgvudspartaeigari { badi Sjévinnubankanum og { Fgroya Banka, vid tad at
Figgingargrunnurin keypti partabrgv fra den Danske Bank, sum var hgvudspartaeigari {
Fgroya Banka. Eftir partabrevaumskiftid atti den Danske Bank 30 % av Fgroya Banka
og 30 % av Sjovinnubankanum. Samanborid vid stgduna frammanundan
partabrevaumskiftinum, so fgrdi hetta vid ser, at Den Danske Bank ikki longur hevdi
nakrar skyldur sum hgvudspartaeigari { Fgroya Banka. A fundi millum donsku stjérnina,
Fgroya landsstyrid og Den Danske Bank 17. mars 1993, t.v.s. 4drenn
partabrevaumskiftid, visti stjorin { Den Danske Bank 4, at tad ikki var tgrvur 4 at skjota
meiri pening inn { Fgroya Banka. Figgjareftirlitid, sum eisini var vid 4 fundinum, t6k
eisini undir vid hesi utsggn, at Fgroya Banka tgrvadi ikki meiri pening. Stutta tid eftir
partabravaumskiftid visti tad seg to, at allur sannleikin ikki vard sagdur, og visti tad seg
eisini seinni, at landsstyrid hevdi yvirtikid ein banka fyri vl stgrri virdi, enn hildid vard

— 0g gjordist just hetta kjarnin i Bankamdlinum.

? Hetta er seinni (i smb. vid avtaluna millum donsku stjornina og landsstyrid fra 10. juni 1998) broytt,
soleidis at danska stjérnin ikki longur er partur { Figgingargrunninum. Hendan broyting vard
giggnumfgrd, td nyggj nevnd vard vald { Figgingargrunnin { februar 1999.

Partabreevaumskiftid avirkadi t6 ikki tann veruleika, at bankarnir badir framvegis voru {
storum figgjarligum trupulleikum. — Og vid endan av mai médnada 1993 noyddist
landsstyrid aftur at lena pengar at seta { badar bankarnar, hesaferd 560 mio. kr. A sama
fundi millum donsku stjérnina og landsstyrid vard eisini gjgrd avtala um endur- og

umfigging av fgroysku uttanlandsskuldini (Fgroya Landsstyri, 1993b).

[ august manada 1993 v6rdu bankarnir badir lagdir saman, og Figgingargrunnurin fra
1992 gjgrdist einaeigari av ti nyggja bankanum, sum kom at eita Fgroya Banki. Alment
vard vist 4, at samanleggingin vard gjgrd fyri betri at kunna samskipa saneringina av
fgroyska vinnulivinum. Harumframt vard eisini vist 4, at tad voru dvisar sparingar vid at
leggja bankarnir saman. Kritikkarir vistu té 4, at bankarnir vordu lagdir saman fyri at
den Danske Bank skuldi sleppa undan mddurfelagsdbyrgd sini av détturfelagnum,

(gamla) Fgroya Banka.

Ein méanada eftir, at bankarnir vérdu lagdir saman, visir ein grannskodannarfragreiding
av halvarsroknskapinum hja (gamla) Fgroya Banka, at leidslan 1 (gamla) Fgroya Banka
hevur latid eyguni aftur fyri stérum tapum, sum véru fyri framman, 4drenn
partabrevaumskiftid og 4drenn samanleggingini av bankunum badum { mars 1993.
Eisini vard vist 4, at peningurin, id vard skotin inn 1 bankan { mai var ikki ngktandi. Um
midan oktober i 1993 noyddist landsstyrid ti aftur at leena 1,3 mia. kr. at seta 1 nyggja
Fgroya Banka (Fgroya Landsstyri. 1993c), og vard hetta tann seinasta
peningainnspreningin, id landsstyrid matti gera i Fgroya Banka. Samanlagt setti
landsstyrid 1 1992 og 1993 2.4 mia. { badar bankarnar, Sjévinnubankan og Fgroya
Banka.

Kanning av Bankamalinum

Longu {1 oktober 1 1993, td landsstyrid noyddist at l&na 1,3 mia. kr. at seta { Fgroya
Banka, setti tdverandi lggmadur, Marita Petersen, fram krav um, at ein évildug kanning
skuldi gerast av Bankamalinum. Hetta krav vard vist aftur av donsku stjérnini, sum
tvihelt um, at alt var farid reett fram. Men kjakid um Bankamalid helt afram { Fgroyum,
og 1 fgroyskum og donskum fjglmidlum, og { januar 1994 samtykti lggtingi einmelt, at

ein domarakanning skuldi gerast av Bankamalinum. Danska stjérnin visti hesum aftur

og avgjordi, at ein sokallad “ekspert-undersggelse” skuldi gerast. Danska stjérnin setti
eisini, uttan fgroyskt samtykki, eina nevnd, sokallada Grgnborg-nevndin, at vidgera

foroyska Bankamalid.

Stridid um, hvat slag av kanning skuldi gerast av Bankamalinum, fgrdi til stéra dsemja
millum Fgroyar og Danmark. Hetta fgrdi eisini vid sar, at landsstyrid legdi sak iméti
donsku stjérnina i hesum sambandi i 1998. Urslitid av stevningini vard, at semja vard
gjord millum landsstyrid og donsku stjérnina tann 10. juni 1998 (eftir lggtingsvalid 30.
april 1998). Vid hesu semju vard fgroyska skuldin til danska statskassan
(uttanlandaskuldin) nidurskrivad vid 900 mio. kr. umframt at 500 mio. kr. vérdu
nidurfrystar (og skulu bert gjaldast aftur, um Fgroyar faa stérar inntgkur av olju {
feroysku undirgrundini). Harumframt bant danska stjérnin seg eisini til at samradast um
eina tillaging av fgroyska buskapinum, nd nyggja samgongan (eftir valid i 1998 — si

eisini nidanfyri) hevdi sett spurningin um fgroyskt fullveldi ovast 4 dagsskranna.

Sum vera man var Bankamalid eisini eitt av evnunum, id voéru uppi { valstridnum til
lggtingsvalid 1 1998, hetta einamest orsaka av, at Bankamalid og buskaparkreppan véru
hgvudsorsgkirnar til, at vidurskiftini millum Fgroyar og Danmark véru vordin so
vanalig 1 1990unum. Hartil vard fragreidingin fra Grgnborg-nevndini almannakunngjgrd
i januar 1998, og sum Sosialurin mélber seg, so avdikadi fragreidingin fleiri skalkar {
Bankamalinum (Sosialurin, 23. mars 2000). Harumframt vérdu fleiri av teimum duldu
vidurskiftunum vidvikjandi partabreevabytinum i fgroysku bankunum { mars 1993
avduikad. Sostatt progvadi Grgnborg-fragreidingin eisini ndégvar av dkerunum fra
foroyskum og donskum fjglmidlumum, at alt ikki vard farid rett fram, og at landsstyrid

og foroyski skattgjaldarin vard snyttur av donsku stjérnini og den Danske Bank.

Treytir i smb. vio nyggj lan og umskiping av uttanlandaskuldin

Umframt sjalvt Bankaméalid véru eisini fleiri onnur maél, sum fgrdi vid sar, at
vidurskiftini millum Fgroyar og Danmark gjgrdist sera vanalig { hesum tidarskeidi. Ein
av hgvudsorsgkunum til hetta voru tey krgv, id stjornin setti fgroyingum { samband vid

upptgku av nyggjum lanum og umskipan av fgroysku uttanlandaskuldini. I drunum

1993-1997 vard fgroyska uttanlandaskuldin umskipad og endurfiggjad (umframt at
nyggj lan vordu tikin), soleidis at danski staturin eftir hetta vard einasti lansveitarin hja
foroyingum. Men vid hesi umskipan og endurfiggjan fylgdu eisini treytir frd donsku
stjérnini. Hesar treytir fevndi m.a. um

= umskipan av fiskivinnuni 4 landi

= krgv um umsetiligar kvotur { Fgroyum

= treytir { smb. vid eina mgguliga fgroyska oljuvinnu { framtidini

Talan var um krgv, sum vildu fgra vid s@r grundleggjandi broytingar av fgroyska
vinnulivinum. Afturat hesum krgvum véru eisini onnur krgv um m.a.
bygnadarbroytingar { landsumsitingini (Fgroya Landsstyri, 1994), krgv um umskipan av
kommunala bygnadinum (Fgroya Landsstyri, 1993d), umframt nyggjar 16gir 4 vinnuligu
gkinum, t.d. nyggja partafelagslog og nyggja banka- og sparikassaldg (Fgroya
Landsstyri, 1993a). Harumframt setti danska stjornin eisini fram fleiri onnur krgv m.a. {
samband vid rationaliseringar og sparingar av almennum utreidslum { Fgroyum. Hesi
krgv fevndu m.a. um (Fregnir, 1. nov. 2002):

= at bygdarskilar skuldu nidurleggjast

= at sjukrahts skuldu nidurleggjast

= at skatturin skuldi hekkast

= at kommunur skuldu leggjast saman

= at minstalgnin hja fiskimonnum skuldi broytast

= at Atlantsflog skuldi nidurleggjast

Ngkur av hesum krgvunum vérdu gingin 4 mgti, m.a. vard skatturin haekkadur munandi,
umframt at fyrstu stigini vérdu tikin til broyta fgroyska kommunubygnadin. Fleiri av
krgvunum vérdu té eisini vist aftur, men kunnu krgvini { stéran mun sigast vera dgmi
um, at danir beinleidis lggdu seg 1t { innanhysis fgroysk vidurskifti — og er tad m.a.
annad hetta, i0 sipad verdur til, t4 sagt verdur, at Fgroyar vordu settar undir danska

umsiting.

Umskipan av fiskivinnuni a landi: Feroya Fiskavirking

Umframt at verda partur av bjargingini av fgroysku bankunum, skuldi Figgingar-
grunnurin eisini taka stig til og luttaka { umskipanini av fiskivinnuni a4 landi
(Finansieringsfonden af 1992). Hendan umskipan byrjadi 4 vari 1993, ta Richard
Mikkelsen, tdverandi formadur i Figgingargrunninum, legdi fram etlanir um, at eitt
modirfelag skuldi stovnast, sum skuldi eiga gll flakavirkini { landinum. Ein lidur { hesi

@tlan var eisini, at storir partar av skuldini { flakavirkjunum skuldi sanerast undir einum.

[ juni 1993 vard felagid Fgroya Fiskavirking stovnad og 19 av teimum 22
flakavirkjunum { landinum v6rdu savnadi { hesum moédurfelagnum. Av teimum stgrri
virkjunum fingu Késavirkid { Klaksvik og Fisk { Hvalba loysnir { lag uttanfyri Fgroya

Fiskavirking, og féru hesi virkini sostatt ongantid uppi Fgroya Fiskavirking.

Stutta tid eftir, at Fgroya Fiskavirking var farid at virka, vard gjgrt av, at framleidsla
skuldi bara verda 4 6-8 av teimum 19 flakavirkjunum. Hetta fgrdi vid ser stort
arbeidsloysi, og vordu avis gki 1 landinum serliga hart rakt, m.a. Sandoyggin og sunnara

helvt Su(’iuroy3 .

Krav um umsetiligar kvotur i Feroyum

Upp gjggnin 1980ini vaks veidutrystid { foroyskum sjogvi alsamt. @kta veidutrystid
ferdi ikki vid sar gkta veidu, og var hetta eisini ein orsgkin av mongum, i0 fgrdi til
buskaparkreppuna. Hesir trupulleikar vérdu eisini vidgjgrdir 1 landsstyrinum, og véru
itgkiligar etlanir frammi um at seta { verk eina kvotaskipan. Eisini frd danskari sidu
véru @tlanir hesum vidvikjandi, og legdi danska stjérnin { fleiri umfgrum 4 fundi vid
landsstyri 1 1993 tryst 4 landsstyri fyri at seta { verk eina skipan vid umsetiligum kvotum

(Fgroya Landsstyri, 1993d).

Umframt, at umskipanin av fiskivinnuni 4 landi vard umrgdd 4 fundi millum landsstyrid
og donsku stjérnina { november 1994, vérdu krgvini um umsetiligar kvotur eisini settar

fram 4 hesum fundi (Holm, 1997). Danska stjérnin kravdi, at Fgroyar settu { verk eina

? Flakavirkid { Vagi var t6 igongd tad fyrstu tidina undir Fgroya Fiskavirking, men vard afturlatid 4 sumri
11994.

skipan vid umsetiligum kvotum, og hetta g6dtok landsstyrid 4 fundinum i November
1994. Lggtingid godtok té ikki hetta krav og valdi istadin at seta i verk fgroyska
uppskotid um kvotaskipan, sum vard gjgrt { samrdd vid fgroysku vinnuna. Hendan

skipan vard seinni broytt til ta fiskidagaskipan, sum vit framvegis hava 1 dag.

Treytir i smb. vid eina moguliga feroyska oljuvinnu i framtidini

Ein onnur treyt { smb. vid umskipan av fgroysku uttanlandsskuldini snidi seg um eina
mgguliga fgroyska oljuvinnu { framtidini. Rettindini til at gagnnyta rdevni { fgroysku
undirgrundinum vérdu yvirtikin sum fgroyskt malsgkid 1 desember 1992, eftir at avtala

vard gjgrd hesum vidvikjandi { september 1992.

I sjalvari avtaluni { samband vid yvirtgkuna av raevnum i fgroysku undirgrundini verdur
eisini sagt, at danskt vinnuliv og sakkunnleiki skulu brukast, um hesi eru kappingarfgr
(Fgroya Landsstyri, 1992). A fundi um kreppuna i fgroyska biskapinum og fgroyska
figgjarheiminum { okt. 1993 visti danska stjérnin eisini hesum partinum av avtaluni um

rdevni { undirgrundini dhuga (Fgroya Landsstyri, 1993d).

Eitt notat, 10 danska stjérnin gjgrdi { hesum sambandi, legdi eisini upp til, at eitt dansk-
foroyskt oljufelag vard stovnad, 10 skuldi hava danska felagid DONG sum
hgvudssamstarvsfelaga (Holm, 1997). Harumframt skuldi hetta felag hava
framihjarattindi { smb. vid oljuleiting og —boring 4 fgroyska landgrunninum. Atlanin

um eitt dansk-fgroysk felag vard t6 ongantid sett { verk.

Valstrioio 1998

Undan lggtingsvalinum { 1998 lggdu flokkarnir hvgr { sinum lagi fram uppskot um,
hvussu vidurskiftini millum Fgroyar og Danmark skuldu skipast { framtidini — og toktist
allir teir stéru flokkarnir vera sinnadir at broyta vidurskiftini millum londini badi
(Sglvara, 2002: 374). Mest vidgongt var uppskotid hja Tjédveldisflokkinum, sum legdi
upp til, at farast skuldi undir eina skipada loysing, sum stig fyri stig skuldi gera Fgroyar
til sjalvstgduga tj6d. Folkaflokkurin for hinvegin til val vid ti sonevndu islendsku

loysnini, sum skuldi geva Fgroyum sjalvstyri, samstundis sum ein millumtjéda sattmali

vard gjgrdur millum Fgroyar og Danmark (Sglvard, 2002: 375). Harumframt visti
Folkaflokkurn 4, at blokkurin skuldi kapitaliserast, tvs. at samlada virdi av blokkinum {
eitt avist dratal fram { tidina skuldi rindast fgroyingum { einum og her og nu. Hetta hevdi
gjort fgroyingar fgrar fyri at rinda aftur alla uttanlandaskuldina, umframt at peningar
hevdi verid eftir til menning av fgroyska samfelagnum. Javnadarflokkurin legdi fram
@tlanir um, at vidurskiftini millum Fgroyar og Danmark skuldu umskipast, men at
hendan umskipan ikki skuldi fgra vid ser loysing ella at Fgroyar féru dr
rikisfelagsskapinum. Tey meiri {tgkiligi uppskotini frd Javnadarflokkinum® um
broytingar { rikisraettarligu stgdu Fgroya vordu ikki gjgrd fyrr enn nakad eftir
Lggtingsvalid 1 1998. Sambandsflokkurin helt undan valinum { 1998 fast um, at hann
var einasti flokkur, 10 vildi vardveita rikisfelagsskapin { verandi liki, men voru eisini
rgddir frammi { Sambandsflokkinum, 10 fgrdu fram, at heimastyrislégin mgguliga skuldi
dagfq)rasts. Fyri Sambandsflokkin var hetta ein stor broyting, ti just spurningurin um
rikisraettarligu stgduna var orsgkin, til at Edmund Joensen, tdverandi lggmadur, hétti vid
at utskriva nyval, t4 samgongufelagin, Félkaflokkurin, t6k undir vid at kanna ngkur

vidurskifti 1 heimastyrislégini.

Urslitid av Lggtingsvalinum 30. april 1998 vard, at flokkarnir, id hgvdu kunngjgrt, at
teir vildu broyta vidurskiftini millum Fgroyar og Danmark, hgvdu munandi framgongd,
medan Sambandflokkurin hevdi munandi afturgongd. Fyri fyrstu ferd nakrantid gjgrdist
Tjodveldisflokkurin stgrsti flokkur 4 lggtingid. Javnadarflokkurin, sum gjgrdist stori
taparin vid valid { 1994°, gjgrdist naeststgrsti flokkur { 1998, og kann durslitid hja
Javnadarflokkinum tulkast sum, at Javnadarflokkurin vann seg aftur 4 “normala” st@did,

10 flokkurin hevdi 1 19804arunum, ta flokkurin fekk umleid 21-23 % av atkvgdunum.

* Her verdur sipad til uppskot Javnadarfloksins um eina Sjalvstyrislég, id skuldi tryggja Fgroyum stgrri
sjalvredi innanfyri rikisfelagsskapin.

> Seinni gj¢rdi Sambandsflokkurin eitt meiri itgkiligt uppskot hesum vidvikjandi, hetta er sonevnda
Nyskipanaruppskotid.

% Javnadarflokkurin gjgrdist vid valid i 1990 stgrsti flokkur i landinum vid 27,5 % av atkvgdunum og 10
tingmonnum, men gjgrdist stéri taparin vid valid { 1994, t4 flokkurin fekk 5 tingmenn.

Lﬂgtil;%ssvaliﬁ Lﬂgtiggivaliﬁ Munur Tingmannatal
Folkaflokkurin 21,3 % 16,0 % (6) 5,3 % 8
Sambandsflokkurin 18,0 % 23,4 % (8) 5,4 % 6
Javnaoarflokkurin 21,9 % 15,3 % (5) 6,6 % 7
Sjalvstyrisflokkurin 7,7 % 5,6 % (2) 2,1 % 2
Tjoédveldisflokkurin 23,8 % 13,7 % (4) 10,1 % 8
Kristiligi Félkafl. 2,5 % 6,3 % (2) -3,8 % 0
Mioflokkurin 4,1 % 5,8 % (2) -1,7 % 1
Verkamannafylkingin 0,8 % 9,5 % (3) -8,7 % 0

Fullveldislandsstyrio

Samradingarnar eftir valid endadu vid, at ein samgonga vard skipad, sum legdi storan
dent 4 at fada greidu & vidurskiftinum millum Fgroyar og Danmark. Samgonga vard
skipad millum Tj6dveldisflokkin, Félkaflokkin og Sjalvstyrisflokkin, sum samanlagt
hgvdu 18 tinglimir. Galdandi var fyri hesir flokkar, at teir allir voru farnir til val upp4, at

koés skuldi setast im6ti einum sjalvstgdugum Fgroyum, iméti fullveldinum.

Eitt nytt mélsgki vard skipad, 10 skuldi taka s@r av sjdlvstyrismélinum, og vard ein
landsstyrismadur settur at umsita hetta malsgkid . Bytid av landsstyrissessum var annars
hetta:
= Anfinn Kallsberg, lggmadur, ff. - styrisskipan og uttanlanda- og kommunumal
= Hggni Hoydal, varalggmadur., tj. - sjalvsstyrismal og Iggmal, nordurlandamal
= John Petersen, Istm., ff. — fiskivinnumal
- frd 14. desember 1998: Jgrgen Niclasen
= Signar 4 Branni, Istm., tj. - undirvisingar- og mentamal
- fra 28. mars 2000: Hggni Hoydal, vigg., tj.
- fra 21. juli 2000: Térbjgrn Jacobsen, Istm., tj.
- fra 14. juni 2001: Oli Holm, Istm., t;.
= Karsten Hansen, Istm., tj. - figgjar- og buskaparmal
= Finnbogi Arge, Istm., ff. - vinnumal, t6 ikki olju- og umhvgrvismal
- fra 18. august 2000: Anfinn Kallsberg, lggm., ff.
- fra 28. august 2000: Bjarni Djurholm, Istm., ff.

= Eydun Elttgr, Istm., sj. - olju- og umhvgrvismal
= Helena Dam 4 Neystabg, Istm., sj. - almanna- og heilsumal

- fra 26. februar 2001: Sdmal Petur { Grund, Istm., s;j.

Hetta var somuleidis tann fyrsta samgongan { fgroyskum politikki, sum ordadi ein
greidan politik vidvikjandi skipanini av fullveldinum Fgroyar. Av somu orsgk verdur

hetta landsstyrid eisini vanliga nevnt Fullveldislandsstyrid.

Men hvgrjar véru so @tlanirnar hja Fullveldislandsstyrinum? Hvi vildi Fullveldislands-
styrid hava fullveldid, og hvussu skuldi gangast 4 fullveldisleid? Hetta eru ngkur av

teimum vidurskiftunum, id verda lyst { nestu brotunum’.

Allysingin av hugtakinum fullveldi er i tveimum (Hvitabék, 1999: 152):
1) Fullveldi er einkarrattur at skipa l6ggevandi vald, dtinnandi vald og dgmandi
vald 1 einum umveldi, og

2) einkarrattur at umboda umveldid 1 altj6da hgpi.

Fra heimastyrislog til samveldissattmala

Hvi samgonguflokkarnir vilja fullveldi:

”Ti,

= vidurskiftini millum Danmark og Fgroya hava verid merkt av 6semjum og stridi
tey farnu arini

= tad er ein dhaldandi og slitandi togan um, hvgr tad er, sum hevur tad evsta valdid
i Fgroyum

= vantandi vitan um og 4virkan 4 tad, sum hendir { Fgroyum, var ein hgvudsorsgk
til, at buskaparkreppan fyrst { nitidrunum gjgrdist so nivandi

= asannad verdur, at fgroyskir myndugleikar vordu tiknir av reedi hesi arini

= um g6d vidurskifti skulu faast vid Danmark aftur, so ma valds- og abyrgdarbytid

millum londini gerast pura greitt

7 Brotini eru grundad 4: www.fullveldi.fo

foroyska tj6din skal taka valdid og dbyrgdina av egnum landid

t4d 10 vit samstarva sum javnbj6dis partar, ber til at byggja upp eitt virdiligt og
mennandi samstarv

so leingi fgroyska tj6din er undir donskum valdi, fer hon ikki ta dvirkan og teir
mgguleikar, sum henni tgrva fyri at fremja eina tidarhdéskandi menning av
samfelagnum eftir egnum fortreytum

ein avgerandi fortreyt fyri, at vit kunnu taka politiska dbyrgd, er, at vit verda
loyst tr teirri buskaparligu og politisku bindingini, sum blokkstudulin hevur vid
SE&T.

skulu vit { verki standa 4 egnum beinum, er fyrsta treytin, at vit megna at byggja
upp ein sjalvberandi fgroyskan biiskap

fullveldid er atgongumerkid, sum gevur fullan rett til luttgku 1 millumtj6da

samstarvi

Men tad er 6gvuliga umrddandi, at tann vanligi borgarin kennir seg tryggan. Hann ma

kunna fylgja vid og vita, hvat hendir 4 gkinum. Besta trygdin fyri, at mistgk ikki verda

gjord, er eitt livandi alment kjak um allar teir spurningar, sum hava samband vid

fullveldisetlanina.” Fyri at nda hesum mélinum vard gjgrd ein @tlan { 4 stigum.

Fullveldiseetlanin — ein ztlan i 4 stigum

1. stig: Fullveldid sum politiskt mal

Samgonguskjal um fullveldid sum politiskt mal eftir valid 30. april 1998
10. juni 1998: Samradast skal vid danir at gera eina avtalu um, at Fgroyar skulu
verda eitt fullveldi. Hesar samradingar skulu snigva seg um skiftistidina.
18. august 1998: Uppskot fra landsstyrinum um fullveldis@tlanina verdur lagt
fyri Lggtingid og samtykt tann 2. oktober vid 18 atkvgdum fyri. Av hinum 14
Iggtingslimunum atkvgddu 12 iméti. Uppskotid stadfestir, at

o farast skal undir allar neydugar fyrireikingar til samrddingarnar vid

Danmark
o Farast skal undir samrddingar vid Danmark um ein nyggjan sittméla

millum londini.

O

landsstyrid skal leggja ein fragreiding og allar fyrireikingar fyri Lggtingi
til adalordaskiftis, 4drenn farid verdur til samrddingar vid donsku

stjérnina.

Landsstyrid skeyt upp,

O

at sattmdlin skal fevna um try felagsgkid millum Fgroyar og Danmark:
Felags Kongshus, felags gjaldoyra, og felags rettindi fyri danskarar og
fgroyingar { bAdum londunum.

at avtala verdur gjgrd um eina skiftistid, har blokkstudulin verdur
minkadur burtur eftir 15-20 ara skiftistid

at gera avtalu um samstarv 4 tydandi gkjum — innan eitt nd ttbigving,

sjukrahus, uttanrikismal og rettarskipan.

2. stig: Kanningar, utgreiningar og fyrireikingar

2. stig 1 Fullveldis®tlanini var at fda greidu 4, hvat krevst fyri at rgkka ti mali, stevnt

verdur fram moti. Ti setti landsstyrid moti arsloki 1998 serfrgdingabdlkar at gera

neydugar kanningar. Hesir voru:

Ein buskaparbolkur, sum skuldi:

O

lysa tydningin av blokkstudlinum og lysa, hvat krevst i okkara egnu
framleidslu fyri at viga upp iméti einum minkandi blokkstudli
gera eitt uppskot til langtidar buskaparpolitikk { eini skiftistid og { einum

sjalvberandi fgroyskum buskapi

Ein fyrisitingarbolkur, sum skuldi:

O

O

Lysa, hvgnn tydning samstarvid vid Danmark hevur.
umsitingin { teimum ymisku styrunum gjgrdu tilmeli um, hvar tey halda,
at samstarvast ma vid Danmark, og hvar fgroyingar kunnu taka vid

abyrgdini beinanvegin

Ein sdttamdlabolkur, sum skuldi:

O

O

O

lysa tey rikisraettarligu vidurskiftini
gera uppskot um, hvussu farast kann fram, t4 broytingar skulu gerast

Bélkurin hevur eisini kannad, hvussu onnur lond hava gjgrt, t4 tey hava

fingid fullveldi.

Ein grundlégarnevnd, sum skuldi

o gera uppskot til grundlég fyri Fgroyar.

Urslitid av hesum fyrireikingararbeidi bleiv sokallada HvitabSk, sum fevnir um 3 partar,
sum vérdu udtgivnir { trimum bindum tann /. september 1999. Hvitabok vidgerd ymisk
vidurskifti, 10 hava tilknyti til spurningin um Fgroyar sum sjilvstgdug tj6d — sum
fullveldid. Harumframt er eisini ein samandrattur av biskapar- og fyrisitingarpartinum,
og { ti partinum er eisini fragreidingin fra sokallada sdttmdlabolkinum. Afturat hesum
eru so fragreidingarnar fra biskaparbolkinum og fyrisitingarbolkinum, og eru hesar

fragreidingar { hvgr sinum bindi.

Umframt tey try bindini 1 Hvitubdk eru eisini fleiri upprit, sum fgroyskir og ttlendskir
serfrgdingar hava gjgrt. Hesi upprit eru m.a. brikt sum grundarlag fyri fragreidingunum

i Hvitubok. Uppritini eru 4 heimasiduni: www.fullveldi.fo

3. stig: Samradingar
I oktober 1999 vard adalordaskifti 4 Lggtingi um Hvitubék. Eftir adalordaskifti vard
ordad ein greid og itgkilig @tlan um, hvussu fram skuldi farast..
= Eitt upprit vard skrivad sum grundarlag undir samradingunum millum
landsstyrid og donsku stjérnina.
o Uppritid vard latid Uttanlandanevnd Lggtingsins {1 feb. 2000.

= Samradingar millum landsstyrid og donsku stjérnina byrja { mars 2000

4. stig: Demokratiska avgeroin

Ta samradingarnar vid donsku stjérnina eru lidnar:
= skal ein sattmala gerast millum Fgroyar og Danmark
o sdttmadlin skal gédkennast av Félkatinginum og av Lggtinginum
o sattmaélin skal sidani til folkaatkvgdu i Fgroyum
= Sidan verdur uppskot til feroyska grundlég lagt fyri Lggtingid
o Um hetta uppskot verdur gédkent, verdur félkaatkvgdu um tad

= T4 grundldgin er farin at virka, er politiska @tlanin komin 4 mal.

Sjalvar samradingarnar

Eftir drigvar fyrireikingar { Fgroyum, byrjadu samradingarnar vid donsku stjérnina a

vari 2000.

Samradingarnar 17. mars 2000

Fyrsti samradingardagur var 17. mars 2000, td landsstyrid for til Keypmannahavnar at
samridast vid donsku stjornina. Landsstyrid hevdi frammanundan gjgrt uppskot

= um buskaparliga skiftisti® (vidv. minking av blokkinum yvir 10-15 &r)

= um samstarvsgki innan eitt nd démsvald, heilsuverk, dtbigvingarverk os.fr.

= um felags vidurskifti vidv. kongshusi, gjaldoyra

= um, hvussu mélsgki skuldu flytast undir fgroysk malsredi

[ stuttum gekk uppskotid hja landsstyrinum annars it uppd, at Fgroyar skuldu taka
fullveldid "her og ni” og at avtala hareftir skuldi gerast um, at ngkur mélsgki 1 ngkur ar
framyvir framhaldandi skuldu umsitast av donsku stjérnini. Eisini vard lagt upp til, at
Fgroyar skuldu faa eina buskaparliga skiftistid uppa 10-15 ar, soleidis at fgroyski
biiskapurin skuldi kunna fyrireika seg til at gerast 6heftur av arliga blokkstudlinum ur

Danmark.

Danska stjérnin bodadi frd, at hon als ikki kundi taka undir vid fgroyska uppskotinum.
Danski forsetisradharrin, Poul Nyrup Rasmussen, framfgrdi 4 tidindafundi, sum hann
einsamallur, uttan at siga fgroysku samradingarnevndini frd, helt i einum stedgi {
samradingunum, at fgroyingar kravdu 1 posa og sekk, og at teir ynsktu eina skiftistid,
sum { ringasta fgri kundi fgra vid s@r eina 70 4ra nidurlagingartid av blokkinum. Nyrup
segdi 1 hesum sambandi, at danska stjérnin hevdi bj6dad landsstyrinum eina 4 &ra

skiftistid.
Fgroyska samradingarnevndin hevdi eftir hetta egnan tidindafund, har vist vard 4, at

samradingarténin var sera hardur, og at danska stjérnin hevdi misskilt uppskotid hja

landsstyrinum.

Nogv vard eftir hetta skrivad { donsku blgdunum um fgroyska uppskotid til sattmala
millum londini ba&di, og ikki var tad heilt fritt, at gjgldur vard gjgrt burtur dr feroyska
uppskotinum { donsku fjglmidlunum. Eisini { fgroysku fjglmidlunum vard négv gjgrt
burturdr malinum, og gjgrdu andstgdupolitikkarar eisini sinar vidmerkingar til malid —

hetta tidum vid ténanum: hvat sggdu vit.

Landsstyrid gjgrdi to greitt eftir samrddingarnar, at tad helt fast vid @tlan sina,— og at

nasti samrddingarfundur for at verda { nestu framtid.

Danska stjornin greida stodu

Stgdan hja tdverandi donsku stjérnini, vid Poul Nyrup Rasmussen 4 odda, var fra fyrsta
degi reettiliga greid motvegis fgroyska dtspelinum. Hetta gjgrdi Nyrup eisini greitt fleiri
ferdir, m.a. 4 Folkatingi 6. april 2000, tver vikur eftir fyrstu samradingarnar og ein

litlan m4nada undan gdrum samradingarumfari, tann 2. mai 2000 (www.folketinget.dk):

”Hovedindholdet for det fremtidige, gkonomiske forhold mellem Danmark og et
suvereent Feergerne ma veere, at
= Dbloktilskuddet falder bort.
= alle tjenester, som Feargerne efter aftale far varetaget af Danmark, md
financieres af Feergerne.
= ceksisterende aftaler mellem staten og Feergerne tages op med henblik pd
genforhandling.
= grundlaget for en gkonomisk overgangsperiode vil for regeringen vere en

afviklingsperiode pa 3-4 ar.”

Hartil bodadi Nyrup eisini frd, at danska stjérnin ynskti eina loysn innanfyri
Rikisfelagsskapin. Hendan loysn fekk eisini drigva tid 1 r¢duni 4 Félkatingid 6. april

2000, har Nyrup visti 4, hvgrjir mgguleikarnir voru innanfyri Rikisfelagsskapin.
Samanumtikid kann sigast, at fgroyska samradingaritsplid fekk kalda mottgku, medan

roynt var at ”lokka” vid einum donskum uppskotid, id gav fgroyingum rdmari resur

innan fyri Rikisfelagsskapin.

Samradingarfundir 2. mai, 15. juni og 26. oktober 2000

Eftir tann fyrsta samrddingarfundin 17. mars 2000 var “vgllurin kritadur upp”. Langt
var alla tidina millum partarnar og litid konstruktivt toktust koma burturdr teimum

samradingum, i voru { mai og juni manada { 2000.

Landsstyrid gjordi 1 hesum tidarskeidi nakad burturdr at draga inn utlendskar
serfrgdingar og visa & onnur dgmi um fullveldistgkur, i® hvgr 1 sinum lagi vistu 4, at

fgroyingar vordu ikki reett vidfarnir av dgnum.

Samradingarnar enda 26. okt. 2000

Til samrddingarfundin 26. okt. vard lagt upp til, at nd méatti okkurt munagott henda, um
samradingarnar skuldu halda fram, og um komast skuldi 4 mél vid fullveldisetlanini.
Hetta visti Iggmadur eisini 4 { samrddingaruppskotinum, sum vard almannakunngjgrt

adrenn samradingarfundin 26. okt.

Greitt er, at ténin vard skerpadur til hendan fjérda samradingarfundin — og eftir at
samrddst hevdi verid { nakrar timar, slitnadi fundurin. Landsstyrid helt ein tidindafund,
har bodad vard frd, at landsstyrid stadfesti, at danska stjornin ikki var sinnad at
samstarva vid einar sjalvstgdugar Fgroyar, soleidis sum landsstyrid hevdi lagt upp til 4
fundi 17. mars 2000. A tidindafundinum vard eisini gjort greitt, at ein félkaatkvgda
skuldi verda um fullveldisspurningin, har Fgroya f6lk skuldu taka avgerd um
framtidarstgdu sina. Tad var t6 ogreitt, hvat spyrjast skuldi um 4 félkaatkvgduni og ner

félkaatkvgdan skuldi verda.

Folkaatkvoda i april 2001

Eina gbéda viku seinni, 2. nov. 2000, bodadi landsstyrid frd, at félkaatkvgda um nyggja
fullveldisztlan skuldi verda { april 2001. A hesari félkaatkvgdu skal veljarin spyrjast,

um hann tekur undir vid, at (www.fullveldi.fo):

= fgroyingar taka dbyrgd av gllum malsgkjum innan fyri eitt naerri dsett aramal

= heildarveitingin verdur minkad burtur

= t410 komid er 4 mal, verda Fgroya félk spurd, um tey taka undir vid, at fgroysk
grundlég verdur sett 1 gildi

= t410 grundldgin er sett { gildi, eru Fgroyar fullveldisriki.

Folkaatkvodan avlyst

Fra ti, at avgerdin um félkaatkvgdu vard tikin, og fram til februar 2001, stungu négvir
trupulleikar seg upp 1 landsstyrinum. Flokkarnir véru 6samdir um endamélid vid
folkaatkvgduni. Harumframt visti danska stjornin eisini 4, at hendan félkaatkvgda var at
rokna sum ein atkvgda um fullveldid ella ikki, og um meiriluti var fyri uppskotinum, so
vard hetta at rokna sum byrjanin uppa tad 4 ara longu skiftistidina, sum danska stjérnin
hevdi bjodad landsstyrinum. At danska stjornin tulkadi félkaatkvgduna 4 henda hatt
avirkadi eisini, hvat fgroysku politikkarir, flokkar og fgroyingurin sum heild helt um
malid — og var tad ein sannroynd, at tad voru ikki négv, id kundu taka undir vid eini 4

ara skiftistio.

Nakad undan @tladu félkaatkvgduni vard gjgrd ein veljarakanning, har spurt vard , um
folk téku undir vid spurningunum, {0 félkaatkvgdan skuldi vera um. Veljarakanningin
visti, at so stér métstgda var iméti uppskotinum hjd landsstyrinum, at tad for at fella.
Hetta gjgrdi trupulleikarnir { samgonguni enn stgrri. Félkaflokkurin gjgrdi nd greitt, at
teir ikki longur téku undir vid at hava fdlkaatkvgda. Sjalvsstyrisflokkurin hevdi

ngkulunda somu stgdu, medan Tjédveldisflokkurin var iméti at avlysa félkaatkvgduna.

Stort strid tok seg nd upp { samgonguni um hendan spurningin. Tj6dveldisflokkurin
gjordi greitt, at hann for at leggja uppskotid um félkaatkvgdu fyri Lggtingid undir gllum
umstgdum, medan Folkaflokkurin ikki vildi ganga vid til hetta. Lggmadur var um hetta
mundi uttanlanda, men gav té Tjodveldisflokkinum bod um, at vard félkaatkvgdan lggd
fyri Lggtingid, so vard samgongusamstarvid endad. — Tjodveldisflokkurin segdi seg ikki
vilja slita samgonguna, og harvid seta fullveldismélid uppa spl, og legdi sostatt ikki

nakad uppskot fyri lggtingid .

Samgonguavtala 9. mars 2001

Samgongan kom kortini { svdra kreppu orsaka 6semju i fullveldisspurninginum, og

ivasamt var, um samgongan aftur fann stevid. Eftir nakrar fundir { samgonguni vard

avtala t6 gjgrd um fullveldisspurningin Hetta hendi 9. mars 2001, eitt 1itid ar eftir fyrsta

samradingarfundin vid donsku stjérnina um fullveldisspurningin.

Samgonguavtalan fgrdi vid ser, at uppskot til samtyktar um sjalvstyri Fgroya f6lks vard

lagt fyri Lggtingid 13. mars. 2001 og samtykt 20. april sama ar. Samtyktin stadfestir, at

Fgroya folk er tj6d vid omissandi og framhaldandi sjélvsavgeréarraettis, og 4sannandi

hetta tekur Lggtingid undir vid, at farid verOur undir eina (hesa) midvisu

fullveldisatlan:

= at farid verdur undir beinanvegin at fda gll malsgkir undir fgroyskt malsredi, og

at heildarveitingin minkar burtur

= madlsgkir (tey, sum nevnd eru nidanfyri) koma undir fgroyskt redi og

heildarveitingin verdur minkad tilsamans { minsta lagi 300-400 mio. kr. galdandi

frd 1 seinasta lagi 1. jan. 2002.

= At gll mélsgkir (undantikin tey, id knyta seg beinleidis afturat fullveldistgku)

s

fara undir fgroyskt malsredi i seinasta lagi 2012 eftir ti @tlan, sum adur er

frabodad:

O

O

O

O

[ seinasta lagi 1. januar 2002: Folkakirkja, skilamadl, revsirettarmadl,
personsrattarmdl, husfélkarettarmal, arvarettarmdl, figgjarraettarmal,
havumhvgrvisvernd, fleggingargrunnurin fyri Fgroyar og Vaga Floghavn
fara undir fgroyskt malsraedi.

[ seinasta lagi 1. januar 2004: Doémstolar, adkaeruvald,
fongsulsmyndugleikar, kriminalforsorg og almannamdl fara undir
foroyskt malsradi.

[ seinasta lagi 1. januar 2006: Lggverja, gjaldoyramal, peningamal,
figgingarvirksemi, sjévinnumadl, flogferdslumdl, kortlegging og
fjarskiftismal fara undir fgroyskt malsradi.

I seinasta lagi 1. februar 2008: Tilbigving og heilsumal fara undir

foroyskt malsradi.

¥ Reettur til til at taka egnar avgerdir.

= Bdskapargrunnur Fgroya verdur settur 4 stovn { hesi tingsetuni.
Buskapargrunnurin skal tryggja ein sjalvberandi buskap, hysa heildarveitingini,
gjaldsfgrisinntgkum og mgguligum oljuinntgkum.

= Adrenn fullveldistgkan verdur framd, verdur Fgroya f6lk spurt 4 félkaatkvgdu.

Fullveldisatlanin vend a hovdid

Vid samgonguavtaluni fra 9. mars 2001 kann sigast, at fullveldisa@tlanin vard vend a
hgvdid. Upprunaztlanin um, at fullveldid skuldi takast fra fyrsta degi og avtalur,
skiftistid o.s.fr. hareftir skuldu gerast vid danir, vard broytt. Atlanin vard nd at “tgma
heimastyrislégina fyri innihald” tvs. yvirtaka g¢ll maélsgki til fgroyskt malsredi og
harumframt einsidis og stigvist minka blokkstudulin. T4 gll mélsgki eru komin undir

foroyskt malsradi, og blokkstudulin er burtur, verdur fullveldistgkan endaliga framd.

Fyrstu stigini av hesi @tlan blivu gjggnumfgrd 4 heysti i 2001, td okkurt smerri
malsgkid vard yvirtikid, og vid arskifti 2002, td m.a. skilamdl og partar av
almannamélunum vordu yvirtikin. Samstundis vard blokkstudulin minkadur vid 366

mio. kr. 4 figgjarlégini fyri 2002.

Hoast partar av samgonguavtaluni vérdu gjggnumfgrdir sum etlad, vard longu vid
arskifti 2001 / 2002 greitt, at hendan @tlan ikki fér at halda fult ut. Til dgmis vérdu
folkakirkjan, tey ymisku reettarmdalsgkini og Véaga Floghavn ikki yvirtikin pr. 1. jan.
2002. Harumframt eydnadist tad ikki at seta 4 stovn Buskapargrunnin, ti at 6semja var

millum samgonguflokkarnir um, hvussu ttgaldsskipanin dr grunninum skuldi verda.

Logtingsvalid 2002 og nyggj samgonga

[ hvgnn mun samgonguavtalan fra 9. mars 2001 verdur fgrd vidari av nyggja
landsstyrinum, sum vard skipad eftir lggtingsvalid 30. april 2002, kann bert tidin visa.
Samanborid vid lggtingsvalid 1 1998, t4 flokkarnir, id vildu broyta vidurskiftini millum
Fgroyar og Danmark vunnu valid, so st6d javnt millum fullveldisflokkarnir og teir meiri

sambandssinnadu flokkarnir vid valid i 2002. Fullveldissamgongan misti vid valid

meirilutan’ vid tad, at sjalvsstyrisflokkurin bert fekk eitt lggtingsumbod { mun til tvey
vid valid 1 1998. Sostatt st6d 4 jgvnum millum tad “gomlu” samgonguna og tad
”gomlu” andstgduna, og av somu orsgk gjgrdist teir smau flokkarnir heilt avgerandi, ta
nyggj samgonga skuldi skipast eftir valid. Nyggja samgongan vard skipad 6. juni 2002
millum Tjédveldisflokkin, Félkaflokkin, Midflokkin og Sjdlvstyrisflokkin — tad vil siga

teir somu flokkarnir, sum véru 1 Fullveldissamgonguni, umframt Midflokkin.

Sjélvar samgongusamradingarnar voru rettiliga drigvar og bdéru eydkenni av, at
flokkarnir voru 6samdir um m.a. hvussu farast skuldi fram 4 fullveldisleid. Samanborid
vid tad samgonguskjalid, sum var grundarlag undir Fullveldislandsstyrinum, so eru
ordingarnar um fullveldisspurningin munandi linari { samgonguskjalinum hja nyggju
samgonguni. Hoéast hetta verdur framhaldandi arbeitt vid at yvirtaka malsgki, og er
endamalid eisini hja hesari samgonguni, at Fgroyar gerast sjalvbjargnar, so Fgroya f6lk

uttan figgjarligar og umsitingarligar bindingar kann gera av framtidarstgdu sina.

’ Helena Dam 4 Neystabg, i0 vid valid 1 1998 stilladi upp fyri Sjdlvstyrisflokkin, fér { 2001 ur
Sjélvstyrisflokkinum og uppi Javnadarflokkinum. Vid valid { 2002 royndi hon eisini at bliva uppstillad
fyri Javnadarflokkin, men hetta eydnadist ikki.

